Nafarroako Alderdi Popularrari atxikitako foru parlamentari Irene Royo Ortín andreak idatziz erantzuteko galdera egin du –2023ko azaroaren 9ko 3354 irteera zenbakia du Nafarroako Parlamentuan– Kataluniari zorra barkatzeak Nafarroan izan dezakeen eragin ekonomikoari buruzko azterlana eginen den jakiteko (11-23/PES-200). Hona Ekonomia eta Ogasuneko kontseilariaren erantzuna:

Nafarroako Gobernuak normalean bere jardueran ondorioak izan ditzakeen erabaki guztiak aztertzen ditu. Ildo horretan, Ekonomia eta Ogasun Departamentuak eta, horrenbestez, Nafarroako Gobernuak beren interes propioen defentsa zorrotzaren irizpideak jarraituz jardunen dute beti, eremu ekonomikoan definituak, Nafarroaren eta Estatuaren arteko Hitzarmen Ekonomikoan lege gisa jasotakoaren arabera.

Defentsa hori horretarako egin diren kanaletatik eginen da eta horietan elkarrizketa beti izanen da etengabea eta arina.

Hala ere, kontseilari horrek ezin dio “Kataluniari zorra barkatzeak Nafarroan izan dezakeen eragin ekonomikoari buruzko azterlana eginen den jakiteko” galderari erantzun, aieruaren eremuan sartzen den galdera egiten duen parlamentarioak "posibletzat" jotzen duen gai bat aipatzen denez.

Ekonomia eta Ogasun Departamentuak eta Nafarroako Gobernuak ziurtatutako errealitateetan oinarrituta egiten dute lan eta ez informazio ofiziala ez duten hipotesi edota premisetan oinarrituta.

Iruñean, 2023ko abenduaren 11n.

